
TRAFIK
Koridò a pote apeprè 70,000 Trafik Anyèl Mwayèn 
pa Jou (Annual Average Daily Traffic, AADT), ak 
jiska 10% trafik kamyon. (Sous: FDOT)

KONJESYON
Koridò SR 948/NW 36 Street LA a ap gen anpil 
konjesyon ki afekte kantite tan li pran pou moun 
vwayaje, deplasman kago, ak kalite lavi an jeneral.

ENTWODIKSYON
Depatman Transpò Florida (Florida Department 
of Transportation, FDOT) ap evalye apeprè 9 
mayl nan State Road (SR) 948/NW 36 Street soti 
nan SR 826/Palmetto Expressway rive nan SR 5 
/US 1 ou yo ka idantifye kote ki gen konjesyon 
repete, pwoblèm nan fonksyonnman, pwoblèm 
sekirite, ak bezwen plizyè mòd.

DEVLOPMAN EKONOMIK
Koridò SR 948/36 Street la sèvi sant lwazi ak 
sant kominotè paske li sitiye yon kote estratejik 
nan Konte Miami-Dade. Koridò sa a sèvi kòm 
Koneksyon Plizyè Mòd pou Rezo Kago Otowout 
Nasyonal la. Li fonksyone kòm yon wout segondè 
lès-lwès sou gran wout anpil moun vwayaje a SR 
836/Dolphin Expressway, kidonk, SR 948/NW 36  
Street gen gwo demann pou transpò kòm yon 
lòt wout pou jwenn aksè nan tèminal kago ak 
pasaje yo nan Ayewopò Entènasyonal Miami a. 

KONEKTIVITE
Koridò sa a bay aksè nan divès koneksyon tankou 
SR 826, Julia Tuttle Causeway, I-95, Ayewopò 
Entènasyonal Miami, ak FEC Railway Yard la. 
Metwo wout 110/J an konekte koridò a avèk 
Miami Intermodal Center (MIC), yon lòt gwo sant 
plizyè mòd, ak Vil Miami Beach.

APÈSI SOU ETID LA
Kòm yon pati nan efò planifikasyon transpò pou 
amelyore devlopman plizyè mòd nan Konte 
Miami-Dade, FDOT ap evalye amelyorasyon plizyè 
mòd ki pral abòde bezwen mobilite, fonksyònman, 
sosyal, ekonomik, anviwònman ak sekirite nan 
koridò SR 948/NW 36 Street. Grasa etid sa a, pral 
gen solisyon solid ki pral abòde bezwen ki deja 
egziste ak pi devan pou zòn etid la. 

OBJEKTIF ETID LA 
• � Evalye kondisyon transpò ki egziste deja 

pou idantifye bezwen transpò ak abitabilite 
koridò a. 

• � Pwevwa bezwen pi devan ki baze sou 
kwasans nou atann nan koridò a. 

• � Devlope amelyorasyon altènatif pou abòde 
bezwen ki egziste deja ak pi devan nan 
koridò a. 

• � Rekòmande yon seri solisyon solid ki pral 
abòde bezwen koridò a ak aplike yon vizyon 
transpò ki fèt ak kolaborasyon.

ORÈ ETID LA
Etid Koridò Plizyè Mòd pou SR 948/NW 36 Street 
la pral òganize plizyè atelye piblik pou pataje 
dènye pwogrè, enfòmasyon yo kolekte epi 
analize, ak altènativ ki devlope pou zòn etid la. 
Atelye yo pral pèmèt piblik la poze kesyon ak 
pataje kòmantè sou etid la.

METE MEN!
FDOT ankouraje piblik la pou patisipe nan bay 
kòmantè, poze kesyon, ak bay sijesyon pou 
Ekip Etid Koridò Plizyè Mòd. Pral gen atelye 
piblik, prezantasyon, reyinyon fas-a-fas, pou 
rezidan, mèt biznis, ak pati prenant bò koridò a ki 
enterese. N ap mande patisipasyon piblik la san 
nou pa gade sou ras, koulè, orijin nasyonal, laj, 
sèks, relijyon, oswa sitiyasyon familyal.

Rankont Piblik Vityèl:
Pral gen Rankont Piblik Vityèl pou moun ki 
prefere pa patisipe nan rasanbleman piblik yo. 
Piblik la ka patisipe kote yo poze kesyon epi fè 
kòmantè pandan rankont vityèl yo. 

Ekip Konsiltatif Pwojè a:
Y ap etabli yon Ekip Konsiltatif Pwojè (PAT) ki gen 
plizyè patnè transpò ak reprezantan vil Doral, 
Virginia Gardens, Miami Springs, Hialeah ak 
Miami. 

Kontak pou Pwojè a:
Carlos Castro
Chèf Pwojè nan FDOT 
Imèl: carlos.castro@dot.state.fl.us 

Maria Alzate
Espesyalis Sanzibilizasyon Kominotè 
Imèl: Maria@iscprgroup.com 
Telefòn (305) 560-8218

FASILITE PLIZYÈ MÒD
Metwobis Miami-Dade: 
Metwobis la sèvi koridò SR 948/36 Street avèk 
wout 95 Express Golden Glades ki bay aksè nan 
fasilite tranpòt plizyè mòd nan vil Doral, Miami 
Civic Center, Sant Vil Miami, Vil Aventura, Carol 
City, ak Golden Glades. Metwobis Wout 36 bay 
sèvis pou Dolphin Mall, Miami International Mall, 
Miami-Dade College West Campus, Vil Doral 
Center, ak Miami Springs Circle Park. Metwobis 
Wout 132 sèvi Sant Vil Doral epi Metwobis 
Wout 110/J konekte ak vil Miami Beach.

Koneksyon Metwobis nan Metworay: 
• � Estasyon Metworay Allapattah atravè  

Wout 36 
• � Estasyon Metroray Earlington Heights ak 95 

Express Golden Glades 

Koneksyon Metwobis pou Tri-Rail: 
• � Estasyon Tri-Rail Market Hialeah atravè  

Wout 132 
• � Sant Entèmodal Miami atravè Wout 110/J

Liy bisiklèt ak twotwa yo: 
Ekip etid koridò plizyè mòd la pral egzamine 
fasilite bisiklèt ak pyeton nan tout NW 36 Street. 
Kounye a, liy bisiklèt yo ak twotwa yo entèmitan 
sou seksyon Lwès la. Seksyon Lès la ofri twotwa 
men li pa gen liy pou bisiklèt yo. Objektif la se fè 
li san danje pou mache oswa monte bisiklèt pou 
rive nan destinasyon ou an.

Lari Konplè: 
Konplè yo pral sèvi bezwen transpò itilizatè yo 
ki gen tout laj ak kapasite, ki gen ladan siklis, 
moun ki pote  machandiz, chofè, pyeton, ak 
pasaje transpò piblik. Etid sa a pral evalye fason 
pou aplike inisyativ konsepsyon Lari Konplè a 
pandan l ap abòde bezwen ki deja egziste ak sa 
ki gen pi devan pou SR 948/NW 36 Street. 
(Sous: FDOT)

DISTRICT SIX

FEYÈ ENFÒMASYON - ETE 2020

FM No.: 436426-1-12-01

Plizyè Mòd
Etid Koridò 

SR 948/NW 36 Street soti nan 
SR 826/Palmetto Expressway rive nan SR 5/US 1

ETAP ENPÒTAN

ETID LA KÒMANSE T2

2020Koleksyon ak Analiz Done 
Kondisyon ki Deja Egziste T3

Atelye Koridò # 1 T4

T1

2021

Atelye Altènativ  T3

2022

TRIMÈS

POU PLIS ENFÒMASYON
Vizite sitwèb pwojè a: 
www.fdotmiamidade.com/NW36StPlanning

Suiv nou nan Rezo Sosyo: 
Facebook ak Youtube: @MyFDOTMiami  
Instagram ak Twitter: @MyFDOT_Miami

RANKONT PIBLIK VITYÈL


